
Ils Dis da Sentupada han liug a Glion 

ella claustra dallas soras dominicanas, ell’aula. 

 

Adressa: Klosterweg 16, 7130 Glion 

 

Ils plazs da parcar ein limitai. Ei vegn cussegliau da crear cuminonzas da 

viadi, da far diever dil transport public, ni d’arrivar a pei naven dil marcau. 
 

Tut ils arranschaments vegnan realisai exclusivamein per romontsch ed ein 

publics. 
 

Entrada: Collecta.  
 
 

FRR – organisatura e realisatura dils Dis da Sentupada 

La Fundaziun Retoromana Pader Flurin Maissen (FRR) ei ina instituziun da 

NON-PROFIT. Ella s’engascha per crear purschidas persistentas, e selegra 

da tut il sustegn. Dapli informaziuns davart la Fundaziun Retoromana ein 

d’anflar silla pagina-web frr.ch. 

Index dallas fotografias: 

 

Bernard Maissen: UFCOM 

Chasper Pult: MAD RTR 

Chor mischedau Sevgein: IDA fotografias 

  

https://www.frr.ch/


 

 

 

Survesta dil program 

Venderdis, ils 7 da fevrer 2025 

20.00 «Tonscha il sustegn dil stadi pil surviver dallas medias 

romontschas?» 

Referat e discuors cun Bernard Maissen 

21.30 Puschegn e star da cuminonza 

 

Sonda, ils 8 da fevrer 2025 

14.00 – 14.15 Beinvegni ed introducziun 

da Conradin Klaiss (FRR) 

14.15 – 15.00 «Sco di ins quei endretg sin romontsch?»  

Davart quellas ed autras strufientschas linguisticas 

Presentaziun da Gabriela Desax 

 Pausa 

15.15 – 16.00 Fumitgasa ni giuvintschella? - Differenzas denter ils idioms 

Referat da Chasper Pult 

 Pausa 

16.30 – 17.15 «Praulas dalla Surselva»  

raquintadas da Sandra Blum alias fumitgasa Greta 

 

suenter Après-programme 

Vin cauld e punsch silla terrassa dalla claustra. 

 

Ulteriur program facultativ el rom dils Dis da Sentupada 

18.15 Tscheina* (mo cun reservaziun, 25 frs.) 

Ei vegn supplicau da reservar ad uras. Tel: 081 926 95 40. 

 

20.00 – 23.00 

20.15 – 21.15 

 

21.15 – 23.00 

Sera da cumpignia 

Cant romontsch dil Chor Uvriu Danis-Tavanasa e dil Chor mischedau 

Sevgein 

Cant aviert cun Conradin Klaiss ed in puschegn (suppa da giutta). 

 

 



 

 

Venderdis, ils 7 da fevrer 2025, allas 20.00 

«Tonscha il sustegn dil stadi pil 

surviver dallas medias romontschas?» 

Referat e discuors 

cun Bernard Maissen 

menader digl Uffeci federal per communicaziun (UFCOM) 

 

Bernard Maissen, annada 1961, ha studegiau germanistica, historia e 

schurnalissem all'universitad da Friburg ed ha luvrau suenter en differentas 

funcziuns sco schurnalist e schefredactur. Avon sia midada sco menader 

dalla partiziun medias egl l'UFCOM il 2018 eis el staus schefredactur e 

commember da direcziun dall'Agentura svizra da depeschas (sda).  

En funcziun sco directur digl UFCOM ei Bernard Maissen dapi igl 1. da 

fenadur 2020.  

 



 

 

Sonda, ils 8 da fevrer 2025, allas 14.15 

«Sco di ins quei endretg sin 

romontsch?»  

Presentaziun davart quellas ed autras strufientschas 

linguisticas 

cun Gabriela Desax 

correctura dalla FMR   

 

Gabriela Desax, anteriura redactura d’informaziun e dalla rubrica reflexiun 

dil Radio Romontsch e dapi 5 onns ella redacziun da correctorat dalla FMR, 

presenta ils sbagls linguistics ils pli derasai e frequents ch’ella ha entupau 

duront sia lavur, mo lu era legiu ni udiu ella veta da mintgadi. 



 

 

Sonda, ils 8 da fevrer 2025, allas 15.15 

Fumitgasa ni giuvintschella? -  

Differenzas denter ils idioms 

Referat 

da Chasper Pult 

intermediatur cultural 

 

Chasper Pult, romanist ed anteriur president dalla Lia Rumantscha, ei quasi 

in «Romontsch da professiun». El ei fascinaus dalla variaziun linguistica 

enteifer la Romontschia, per el ein tut ils idioms fetg interessants. 

En sia presentaziun emprova el da mussar con parentai che nos vocabularis 

regiunals ein, mo cunzun qualas differenzas che fan smarvegliar e che san 

divertir nus.  

 



 

 

Sonda, ils 8 da fevrer 2025, allas 16.30 

«Praulas dalla Surselva» 

raquintadas da Sandra Blum 

alias fumitgasa Greta 

 

Sandra Blum ei carschida si a Glion ed ha fatg ina scolaziun sco raquintadra 

professiunala da praulas tier la fundaziun da praulas Mutabor. Sco 

«fumitgasa Greta» raquenta ella dapi sis onns praulas per affons e carschi.  

Greta ei ina fumitgasa huslia dil temps vargau. Ella ei fetg paupra, pertgira 

denton in grond scazi: ina trucca veglia plein praulas e pintgas 

custeivladads. Quella trucca misteriusa arva ella per vus e pren vus sin in 

viadi fantastic el mund dallas praulas. Mo, tgei ei ina praula insumma? E 

tgei praulas sezuppan el scazi dalla Surselva? Vegni e tedlei las historias 

veglias da dialas e d’utschals miraculus. 



 

 

 

 

 

 

 

 

 

Sonda, ils 8 da fevrer 2025, allas 20.00 

Sera da cumpignia cun cant romontsch 

 

Chor Uvriu Danis-Tavanasa 

Chor mischedau Sevgein 

Conradin Klaiss (cant aviert) 

 

Cant – musica – il lungatg universal colligia. La Fundaziun Retoromana 

envida ensemen cul Chor Uvriu Danis-Tavanasa ed il Chor mischedau 

Sevgein ad ina sera da cumpignia. Omisdus chors vegnan a cantar rodund 

25 minutas canzuns romontschas e suenter a separticipar ad in cant aviert. 

Cun quei punct da program public involva e plidenta la FRR aposta 

persunas indigenas, per possiblitar in inscunter prezius denter ellas e 

persunas ch’emprendan dapi onns romontsch cun grond entusiassem, e 

per far in viva alla veta, alla cuminonza romontscha e sia cultura. 

 

https://www.rtr.ch/play/tv/musica/video/chor-uvriu-danis-tavanasa-i-trun-conta-2024-i-festa-districtuala-da-chant-da-la-surselva?urn=urn:rtr:video:79a0182f-936e-4ba3-9d50-c35c3e130d9b
https://www.rtr.ch/play/tv/musica/video/chor-mischedau-sevgein-i-trun-conta-2024-i-festa-districtuala-da-chant-da-la-surselva?urn=urn:rtr:video:8703e2dd-b659-4879-9b02-87cd0fe148f4
https://www.rtr.ch/play/tv/musica/video/chor-mischedau-sevgein-i-trun-conta-2024-i-festa-districtuala-da-chant-da-la-surselva?urn=urn:rtr:video:8703e2dd-b659-4879-9b02-87cd0fe148f4

